
Renovasjonsservice AS, Ree næringspark, Time kommune - Søknad om endring 

av løyve etter forureiningslova for avfallsanlegg - Fylkesmannen ber om 

merknader til søknaden - Utlegging til offentleg ettersyn 
-------------------------------------------------------------------------------------------------------------- 

Fylkesmannen ber om opplysingar om spesielle lokale tilhøve m.v. som det bør tas omsyn til 

ved handsaming av søknaden.  Vi ber om at kommunen sin uttale blir sendt oss innan 8 veker.   

--------------------------------------------------------------------------------------------------------------- 

 

Fylkesmannen i Rogaland har motteke søknad frå Norconsult AS på vegne av Renovasjonsservice 

AS om endring av gjeldande løyve etter forureiningslova for avfallsanlegg i Ree næringspark, Time 

kommune. Søknaden omfattar endring av type og mengder avfall som kan tas i mot og 

mellomlagrast ved anlegget. Vi syner til revidert søknad av 17.01.2013. 

 

Kort utgreiing om verksemda og søknaden: 

 

Type verksemd:   Anlegg for mottak og sortering av avfall. 

 

Plassering:    Ree næringspark, gnr. 3, bnr. 731, Time kommune.  

 

Verksemda omfattar:   I følgje gjeldande løyve mottak, sortering og mellomlagring 

fast næringsavfall.  All avfallshandtering innandørs.  

Utsorterte avfallsfraksjonar skal lagrast skjerma mot nedbør 

og vind.  

 

Søknaden gjeld:   1) Auka mottaksramme for avfall frå 2 000 til 25 000 tonn/år.  

Det er ikkje søkt om endring av nåverande lagringsramme på 

500 tonn avfall.  

     2) Løyve til utandørs lagring av ikkje forureina metallavfall. 

     3) Mottak og mellomlagring av inntil 25 tonn/år elektrisk og 

elektronisk avfall (EE-avfall) med lagringsramme 5 tonn.  

      

Brukstid:    Heile året. 

   

Rensetiltak:    Utslepp frå oljeutskiljar tilknytta ny sorteringshall til offentleg 

spillvassnett.  Avrenning av overflatevatn via oljeutskiljar til 

offentleg overvassnett. Avløp frå sanitæravløp til offentleg 

avløpsnett.  

Fylkesmannen sine merknader: 

Fylkesmannen ga i vedtak av 15.05.2006 løyve etter forureiningslova til Renovasjonsservice AS til 

drift av avfallsanlegget.  Gjeldande lagringsramme for anlegget er 500 tonn avfall/sorterte 

avfallsfraksjonar/restavfall. 

 

Det blir nå bygd ny sorteringshall ved anlegget tilknytta eksisterande oljeutskiljar.  Ny oljeutskiljar 

skal ta hand om avrenning frå utandørs areal med fast dekke.    

 

Søknaden blir handsama iht. forskrift om begrensning av forurensning (forureinings-forskrifta), 

kapittel 36 om handsaming av løyver etter forureiningslova, fastsett av Miljøverndepartementet 

01.06.2004.  

 

Offentlig kunngjering: 

Fylkesmannen sørgjer for kunngjering av søknaden i Jærbladet.  Kunngjeringskostnadene skal 

dekkjast av søkjar. Kunngjeringsteksten følgjer vedlagt. 

 

Utlegging til offentleg ettersyn: 

Søknaden blir lagt ut til offentleg ettersyn på Servicetorget, Rådhuset, Bryne, og på Fylkesmannen i 

Rogaland si internettside, www.fylkesmannen.no/rogaland under ”Snarvegar” og ”Høyringar” . 

Uttaler frå interesserte blir å senda Fylkesmannen innan 4 veker frå utleggingstidspunktet.  

 

Uttaler - kommunal slutthandsaming: 

Frist for kommunale og fylkeskommunale uttaler er 8 veker frå mottak av dette brevet. 

 

Vi ber kommunen innan same tidsrom å innhente naudsynte uttaler frå eigne organer så langt ein 

finn dette naudsynt.  Vidare må det gis opplysingar om omsøkt verksemd er i samsvar med 

gjeldande plan- og reguleringsvedtak m.v. for området. 

 

Kommunen sin uttale bør gi opplysingar om lokale tilhøve som kommunen meiner manglar, eller 

dert ikkje godt nok er gjort greie for i søknaden, og som det bør takast omsyn til ved avgjerda.  

 

Vi ber kommunen kommentere utsleppsløysinga for anlegget, og nemne moglege krav til utslepp 

frå oljeutskiljarane som kommunen meiner bør setjast i nytt løyve. 

 

Vi rår til at kommunen slutthandsamar saka i organ som kan gjere ei samla vurdering av saka. 

Uttaler og utskrift frå den kommunal sakshandsaming skal sendast Fylkesmannen. 

 

Med helsing 

 

 

Marit Sundsvik Bendixen Einar Haualand 

ass. fylkesmiljøvernsjef senioringeniør 
 

Dokumentet er godkjend elektronisk og krev derfor ikkje signatur. 

 
Saksbehandlar: Einar Haualand 

Saksbehandlar telefon: 51 56 89 25 

E-post: fmroeha@fylkesmannen.no 

 

Vedlegg: 

- 3 sett av søknadsdokumenta (derav 1 sett til offentleg utlegging) 

- Gjeldande løyve av 15.05.2006 

- Kunngjeringstekst 

Kopi til: 

Ree Næringspark AS Jærvegen 142 4344 Bryne 

Rogaland fylkeskommune Postboks 130 4001 Stavanger 

Renovasjonsservice AS Austre Ring 9 4340 Bryne 

Brannvesenet Sør-Rogaland IKS Jærveien 107 4318 Sandnes 
 

 



 

 
      

 

 

 

Renovasjonsservice AS, Ree næringspark, Time kommune - Søknad om 

endring av løyve etter forureiningslova til mottak, sortering og 

mellomlagring av næringsavfall - Utlegging av søknaden til offentleg 

ettersyn 

 

Renovasjonsservice AS har søkt Fylkesmannen i Rogaland om endring av gjeldande løyve 

etter forureiningslova for avfallsanlegg på eigedomen gnr. 3, bnr. 731, Ree næringspark, Time 

kommune. 

 

Renovasjonsservice AS søkjer om auka mottaksramme for næringsavfall frå 2 000 til 25 000 

tonn/år.  Det er ikkje søkt om endring av nåverande lagringsramme på 500 tonn.  Det er vidare 

søkt om løyve til mottak av inntil 25 tonn/år elektrisk og elektronisk avfall med lagrings-

ramme 5 tonn, og utandørs lagring av ikkje forureina metallavfall.  

 

Søknadsdokumenta blir lagt ut til offentleg ettersyn på Servicetorget, Rådhuset, Bryne, og på 

Fylkesmannen i Rogaland si internettside www.fylkesmannen.no/rogaland  under 

”Snarvegar” og ”Høyringar”. 

 

Moglege merknader til søknaden kan sendast til Fylkesmannen i Rogaland, postboks 59, 4001 

Stavanger, eller fmropost@fylkesmannen.no innan fire veker frå kunngjeringstidspunktet. 

